
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Россия Федерацияса вот кодекслöн мöд юкöнса 181 статьяö вежсьöм пыртöм кузя Коми Республикаса Государственнöй Сöветлöн законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерацияын Федеральнöй Собраниелöн Государственнöй Думаса Регламентлöн 103, 104 статьяяс вылö мыджсьöмöн, Коми Республикаса Государственнöй Сöвет шуис:

1. Пыртны законодательнöй водзмöстчöмлöн пöрадок серти Россия Федерацияса Федеральнöй Собраниелöн Государственнöй Думаö "Россия Федерацияса вот кодекслöн мöд юкöнса 181 статьяö вежсьöм пыртöм йылысь " федеральнöй оланпаслысь бала (содтыссьö).

2. Ыстыны "Россия Федерацияса вот кодекслöн мöд юкöнса 181 статьяö вежсьöм пыртöм йылысь " федеральнöй оланпаслысь баласö Россия Федерацияса Правительствоö помшуöм вылö.

3. Ыстыны тайö Шуöмсö да "Россия Федерацияса вот кодекслöн мöд юкöнса 181 статьяö вежсьöм пыртöм йылысь " федеральнöй оланпаслысь баласö Россия Федерацияса Федеральнöй Собраниелöн Государственнöй Думаö, Федерация Сöветö, Федерация Сöветö пырысъяслы – Коми Республикаöс петкöдлысьяслы, Коми Республикасянь Россия Федерацияын Федеральнöй Собраниелöн Государственнöй Думаса депутатлы, Россия Федерацияса субъектъяслöн государственнöй власьт законодательнöй (бöрйöм) органъяслы.

4. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

5. Индыны Коми Республикалöн Государственнöй Сöветса бюджет, вот да экономическöй политика комитетöн веськöдлысь Марина Дмитриевна Истиховскаяöс Россия Федерациялöн Федеральнöй Собраниеса Государственнöй Думаын индöм федеральнöй оланпас бала видлалiгöн Коми Республикаса Государственнöй Сöветöс официальнöй петкöдлысьöн.

6. Тшöктыны Коми Республикалöн Государственнöй Сöветса бюджет, вот да экономическöй политика комитетлы Коми Республикаса Государственнöй Сöвет Аппаратлöн Правовöй веськöдланiнкöд öтув видлавны öнiя законодательство бурмöдöмын позянлун, медым ёнджыка видзöдны государствосянь алкоголя прöдукция вöчöм да вузалöм бöрся гуся да суррогатнöй алкоголя прöдукция вузалöмысь босьтöм могысь.

7. Тайö Шуöмыс вынсялö сiйöс примитан лунсянь.

Коми Республикалöн 

Государственнöй Сöветса 

Веськöдлысьöс вежысь                                                         А.С.Безносиков

Сыктывкар

2005 вося октябр 27 лун

III-7/62 №

Пыртсьö 

Коми Республикаса 

Государственнöй Сöветöн

Бала

РОССИЯ ФЕДЕРАЦИЯ
ФЕДЕРАЛЬНÖЙ ОЛАНПАС

Россия Федерацияса вот кодекслöн мöд юкöнса 

181 статьяö вежсьöм пыртöм йылысь
1 статья. Пыртны Россия Федерацияса вот кодекслöн мöд юкöнса 181 статьяö (Россия Федерацияса законодательство чукöр, 2000, 32 №, 3340, 3341 ст.; 2001, 1№, 18 ст.; 23 №, 2289 ст.; 33 №, 3413, 3421, 3429 ст.; 49 №, 4554, 4564 ст.; 53 №, 5015, 5023 ст.; 2002, 1 №, 4 ст.; 22 №, 2026 ст.; 30 №, 3021, 3027, 3033 ст.; 52 №, 5138 ст.; 2003, 1 №, 2, 5, 6, 8, 11 ст.; 19 №, 1749 ст.; 21 №, 1958 ст.; 23 №, 2174 ст.; 26 №, 2567 ст.; 27 №, 2700 ст.; 28 №, 2874, 2879, 2886 ст.; 46 №, 4435, 4443, 4444 ст.; 50 №, 4849 ст.; 52 №, 5030, 5038 ст.; 2004, 15 №, 1342 ст.; 27 №, 2711, 2713, 2715 ст.; 30 №, 3083, 3084, 3088 ст.; 31 №, 3219, 3220, 3222, 3231 ст.; 34 №, 3517, 3518, 3520, 3522, 3523, 3524, 3525, 3527 ст; 35 №, 3607 ст; 41 №, 3994 ст.; 45 №, 4377 ст.; 49 №, 4840 ст; 2005, 1 № (1 юкöн), 9, 29, 30, 34, 38 ст.; 21 №, 1918 ст.; 23 №, 2201 ст.; 24 №, 2312 ст.; 25 №, 2427, 2428, 2429 ст.; 27 №, 2707, 2710, 2713, 2717 ст.; 30 № (1 юкöн), 3101,3104, 3112, 3117, 3118 ст.; 30 № (2 юкöн) 3128, 3129, 3130 ст.; Российскöй газет, 2005, октябр 25 лун) татшöм вежсьöм:

1 пунктлöн 2 подпунктса витöд абзац гижны тадзи:

"парфюмерно-косметическöй прöдукция, кодi прöйдитiс олöмö пöртысь власьтлöн уполномочитöм федеральнöй органъясын государственнöй регистрация, кодöс кисьталöма 50 мл абу ыджыдджык дозъясö да кöнi 30 прöчентöдз этилöвöй спирт бöръясö пыртöмöн;".

2 статья. Тайö Федеральнöй оланпасыс вынсялö 2006 вося январ 1 лунсянь, но сiйöс официальнöя йöзöдан лунсянь öти тöлысь кольöм мысти оз водзджык.

Россия Федерацияса Президент                                                       В.Путин

Москва, Кремль

"Россия Федерацияса вот кодекслöн 

мöд юкöнса 181 статьяö

 вежсьöм пыртöм йылысь" 

федеральнöй оланпас бала дорö

содтöд

"Россия Федерацияса вот кодекслöн мöд юкöнса 181 статьяö 

вежсьöм пыртöм йылысь" федеральнöй оланпас бала дорö 

ГÖГÖРВОÖДАНА ГИЖÖД

Сетöм оланпас бала лöсьöдöма Россия Федерацияса тшупöдын öткымын оланпас примитöмкöд йитöдын, мый серти позяс алкоголя прöдукция вöчöм да вузалöм бöрся содтыны государствосянь контроль да бырöдны гуся алкоголя прöдукцияöн вузасьöм.

Торйöн кö, 2006 вося январ 1 лунсянь вынсялö "Этилöвöй спирт, алкоголя да спирта прöдукция вöчöм да вузалöм бöрся государствосянь регулируйтöм йылысь" Федеральнöй оланпасö вежсьöмъяс пыртöм йылысь" 2005 во июль 21 лунся 102-ФЗ №-а Федеральнöй оланпас да лыддьыссьö вынтöмöн "Этилöвöй спирт, алкоголя да спирта прöдукция вöчöм да вузалöм бöрся государствосянь регулируйтöм йылысь" Федеральнöй оланпасö вежсьöмъяс пыртöм йылысь" Федеральнöй оланпаслöн öткымын положение, кодi, став мукöдтор кындзи, артыштö, мый алкоголя прöдукция вайöны да (либö) розничнöя вузалöны сöмын организацияяс лöсялана лицензия серти да вайöм алкоголя прöдукцияысь водзвыв мынтысьöм бöрын.

Татшöм дзескöдöмсö пыртöмыс чинтас лицензионнöй алкоголя да спирта прöдукция вузалöм, сы вöсна мый рынокысь мунасны тайö уджсö öнi нуöдысь ас вылö уджалысьяс (ёнджыкасö сиктын).

Та вöсна водзö унджык кутасны вузавны да юны сиктын суррогатнöй спирта прöдукция, татшöм, кыдзи "Троя" (ТУ 915-010-23079984-98), "Фито", "Календула", "Пихтовöй" да мукöд. 

Йöзöн татшöм суррогатъяссö юöмыс лоис сиктса олысьяслы ыджыд шогöн да найöс вöчысьяслы да розничнöй сетьлы ыджыд чуктöс ваян уджöн.

Колö тöдчöдны, мый "Троя" лосьон вöчöма техническöй (одноатомнöй) спиртысь да юöмысь мортыс верман кувны.

Юр, мус, вöрк вылö омöля тöдчöмыс пöшти оз бурдöдсьы. "Троя" юигöн зэв сьöкыд дугдыны юöмысь. Тайö йитчöма сыкöд, мый организмын "Трояын" содтöдъяс оз юксьыны содтöд спирт дозатöг, кодi алкоголизмöн висьысьлы воö сiдзжö "Троя" пыр.  

Алкоголизмöн висьысьяс унджыкысьсö кулöны татшöм суррогат юöмысь.

Вылынджык пасйöм став сикас спирта прöдукция лöсялö СанПин 1.2.681-97 токсиколого-гигиеническöй корöмъяслы, сiйöс лэдзöма сöмын промышленнöй производствоын вöдитчöм вылö, сы лыдын парфюмерно-косметическöй прöдукция вöчöм вылö.

Сопроводительнöй документъяс да качество сертификатъяс кö эмöсь, индöм парфюмерно-косметическöй вöчöмторъяссö позьö торйöн вузавны кöть мыйта.  

Ичöт асдон да уна чуктöс вöсна, мый артмö вузалöмысь, "Троя" да сыкöд öткодь прöдукцияыс рынок вылын тöдчымöн вежисны  алкоголя прöдуциясö.

Сыкöд йитöдын, мый вынсялiс "Этилöвöй спирт, алкоголя да спирта прöдукция вöчöм да вузалöм бöрся государствосянь регулируйтöм йылысь" Федеральнöй оланпасö вежсьöмъяс пыртöм йылысь" 2005 во июль 21 лунся 102-ФЗ №-а Федеральнöй оланпас да лоис вынтöмöн "Этилöвöй спирт, алкоголя да спирта прöдукция вöчöм да вузалöм бöрся государствосянь регулируйтöм йылысь" Федеральнöй оланпасö вежсьöмъяс пыртöм йылысь" Федеральнöй оланпаслöн öткымын положение, лоас сiдзи, мый алкоголя да спирта лицензионнöй прöдукция лоö дзескöдöма суррогатъясöн, торйöн нин сиктъясын.

Вöзйöм оланпас бала пыртö Россия Федерацияса вот кодекслöн мöд юкöнса 181 статьяö  вежсьöм, мый серти акцизъяс улö сюйöм вузöсъяс дорö пыртöма  государственнöй регистрация пыр мунöм парфюмерно-косметическöй прöдукция, кодöс кисьталöма 100 мл абу ыджыдджык дозъясö 80 прöчентöдз этилöвöй спиртöн бöръясö пыртöмöн.

Сетöм оланпас бала примитöм бöрын кутасны пыртны акцизъяс улö парфюмерно-косметическöй прöдукция, кодi прöйдитiс олöмö пöртысь власьт уполномочитöм федеральнöй органын государственнöй регистрация да кодöс кисьталöма 50 мл абу ыджыдджык дозъясö 30 прöчентöдз этилöвöй спиртöн бöръясö пыртöмöн. 

Тайö лоö содтöд факторöн татшöм сикас прöдукция вöчöм да вузавлöм бöрся контроль чорзьöдöмын.

"Россия Федерацияса вот кодекслöн 

мöд юкöнса 181 статьяö

 вежсьöм пыртöм йылысь" 

федеральнöй оланпас бала дорö

содтöд

"Россия Федерацияса вот кодекслöн мöд юкöнса 181 статьяö 

вежсьöм пыртöм йылысь" федеральнöй оланпас бала

ФИНАНСОВО-ЭКОНОМИЧЕСКÖЯ ПОДУЛАЛÖМ
Тайö федеральнöй оланпассö примитöм да олöмö пöртöм оз кор содтöд сьöм федеральнöй бюджетысь, Россия Федерацияса субъектъяслöн бюджетъясысь, меставывса бюджетъясысь, а сiдзжö небюджетнöй фонд бюджетъясысь.

"Россия Федерацияса вот кодекслöн 

мöд юкöнса 181 статьяö

 вежсьöм пыртöм йылысь" 

федеральнöй оланпас бала дорö

содтöд

"Россия Федерацияса вот кодекслöн мöд юкöнса 181 статьяö 

вежсьöм пыртöм йылысь" федеральнöй оланпас бала примитöмкöд йитöдын вынтöмöн лыддьöм, дугöдлöм, вежöм, содтöм 

либö примитöм федеральнöй законодательство акт 

ЛЫДДЬÖГ
"Россия Федерацияса вот кодекслöн мöд юкöнса 181 статьяö вежсьöм пыртöм йылысь" федеральнöй оланпас бала примитöм оз кор вынтöмöн лыддьыны, дугöдлыны, вежны, содтыны либö примитны федеральнöй законодательстволысь мукöд акт.

исп. Исакова

7 723 пас

